
De Welt noch nit jesinn
Text: Mike Kremer

Mer bruche keine Sommelier
mer zappe hee direk vum Pittermann
mer han och nix em Portmonnaie
dröm sin mer öm d’r Euro och nit bang

1-2-3, en Pappnas, e Höötche,
‘ne Jeck hät su jet immer dobei
1-2-3, e Leed un e Tröötche,
beim Singe stonn mer all en der Reih

Dat hät de Welt noch nit jesinn
dat steck vun klein aan en uns dren
nemmen et üvverall met hin
e Stöck vun Kölle am Rhing
Dat hät de Welt noch nit jesinn
dat steck vun klein aan en uns dren
wat och et Levve noch all bringk
e Stöck vum Hätz bliev hee am Rhing

Mer levve op uns eije Aat
un drinke sujar jään uns eije Sproch
mer kumme immer flöck en Faht
un krije och vum Fiere nie jenog

Un wo et Levve uns hintrick
mir luure immer jradus
un wenn mer wigg jenog laufe kann
kütt mer am Engk widder en Kölle erus,
kütt mer am Engk widder en Kölle erus


